ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը. 

Մշտապես գործող ֆինանսատնտեսական նախարարական կոմիտեի 21.03.2023թ. կայանալիք նիստի օրակարգում ընդգրկված «Հայաստանի Հանրապետության վարչապետի 2018 թվականի սեպտեմբերի 19-ի N 1230-Ն որոշման մեջ փոփոխություններ և լրացումներ կատարելու մասին» ՀՀ վարչապետի որոշման նախագիծը և այդ կապակցությամբ այլ իրավական ակտերում առաջարկվող փոփոխությունների նախագծերի փաթեթի ընդունման կապակցությամբ անհրաժեշտություն է առաջացել կատարելու վերաբաշխում ՀՀ 2023 թվականի պետական բյուջեով նախատեսված հատկացումների միջև և արտասահմանյան գործուղումների ծախսերի ֆինանսավորման միջոցները հատկացնել հանրային իշխանության մարմինների պահպանման ծախսերում, այնպես որ ցանկացած մարմնում պաշտոն զբաղեցնող անձանց արտասահմանյան գործուղման ֆինանսավորումն իրականացվի տվյալ մարմնի պահպանման ծախսերում արտասահմանյան գործուղումների համար նախատեսված միջոցների հաշվին:
2. Ընթացիկ իրավիճակը և խնդիրները.
ՀՀ պետական բյուջեով արտասահմանյան պաշտոնական գործուղումների համար նախատեսված միջոցների հաշվին իրականացվող գործուղումների ծախսերի ֆինանսավորումն իրականացվում է ՀՀ պետական բյուջեում առանձին տողով արտացոլվող կենտրո​նացված ֆոնդի՝ 1185 ծրագրի 11002՝ Արտասահմանյան պաշտոնական գործուղումներ միջոցառման գծով նախատեսված միջոցների հաշվին:
ՀՀ պետական բյուջեով արտասահմանյան պաշտոնական գործուղումների համար նախատեսված 1185 ծրագրի 11002 միջոցառման գծով նախատեսված միջոցներից հատկացումներն իրականացվում են ՀՀ կառավարության 2022 թվականի դեկտեմբերի 29-ի N 2111-Ն որոշման 3-րդ կետի 13-րդ ենթակետի համաձայն՝ հիմք ընդունելով արտասահմանյան գործուղման մասին ՀՀ վարչապետի համապատասխան որոշման հիման վրա ներկայացված ֆինանսավորման հայտերը: 
ՀՀ վարչապետի 2018 թվականի սեպտեմբերի 19-ի N 1230-Ն որոշման մեջ առաջարկվող կարգավորումների փոփոխությունների արդյունքում վերանայվել են նաև գործուղումների հետ կապված ծախսերի ֆինանսավորման ընթացակարգերը:

3. Կարգավորման նպատակը և ակնկալվող արդյունքը. 
ՀՀ ֆինանսների նախարարությունը նախատեսում է արտասահմանյան գործուղումների ծախսերի ֆինանսավորման նպատակով ՀՀ պետական բյուջեում առանձին միջոցառման տեսքով կենտրոնացված միջոցները բաշխել և համապատասխանաբար նախատեսել հանրային իշխանության մարմինների պահպանման ծախսերում, այնպես որ ցանկացած մարմնի պաշտոնյայի արտասահմանյան գործուղման ֆինանսավորումն իրականացվի տվյալ մարմնի պահպանման ծախսերում արտասահմանյան գործուղումների համար նախատեսված միջոցների հաշվին: 
Այդ դեպքում արդեն անհրաժեշտ է ՀՀ կառավարության 2022 թվականի դեկտեմբերի 29-ի N 2111-Ն որոշման 3-րդ կետի 13-րդ ենթակետի և ՀՀ կառավարության 2018 թվականի հունիսի 15-ի N 706-Ն որոշման N 1 հավելվածի 51-րդ կետի դրույթներից հանել արտասահմանյան պաշտոնական գործուղումների վերաբերյալ կարգավորումները:

ՀՀ 2023 թվականի պետական բյուջեով ՀՀ կառավարության գծով հատկացված Արտասահմանյան պաշտոնական գործուղումների (1185 ծրագրի 11002 միջոցառում) միջոցները երկրորդ եռամսյակից սկսած բաշխվում են հանրային իշխանության բոլոր այն մարմինների միջև, որոնց գծով արտասահմանյան գործուղման ծախսեր նախատեսված չեն եղել: Գումարները բաշխվել են նախորդ տարիներին համապատասխան մարմինների կողմից կատարված ծախսի գծով փաստացի ցուցանիշի հիման վրա հաշվարկված տոկոսային հարաբերակցությամբ (համամասնությամբ): 
4. Նախագծի մշակման գործընթացում ներգրավված ինստիտուտները.

Նախագիծը մշակվել է Հայաստանի Հանրապետության ֆինանսների նախարարության կողմից:

5. Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

Նախագծի ընդունման կապակցությամբ ՀՀ պետական կամ տեղական ինքնակառավարման մարմնի բյուջեի ծախսերի և եկամուտների էական ավելացում կամ նվազեցում չի նախատեսվում:

6. Նախագծերի ընդունման առնչությամբ այլ իրավական ակտերի ընդունման անհրաժեշտության մասին.

Նախագծի ընդունումից հետո այլ իրավական ակտերի նախագծերի մշակման և ընդունման անհրաժեշտությունը բացակայում է:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագծերի փաթեթը մշակվել է Հայաստանի Հանրապետության կառավարության 2022 թվականի մայիսի 13-ի N 691-Լ որոշման 1-ին հավելվածով հաստատված Հանրային կառավարման բարեփոխումների ռազմավարության «4. Բարեփոխումների 2022-2024թթ օրակարգ» բաժնի 42-րդ կետի 2-րդ ենթակետի նպատակների («Կառավարության գործունեության ընթացակարգերի վերանայում՝ ապահովելով ռեսուրսների և ժամանակի օպտիմալ բաշխում դրված նպատակների հասնելու համար») ուղղությամբ ըննդունված փոփոխությունների արդյունքում:
